
प्रश्न : गेल्या १५ वर्षांत ‘निफ्टी ५००’ने सरासरी १५ टक्के 
परतावा दिला असून, डॉलरचा परतावा १२ टक्क्यांच्या 
आसपास आहे. सध्याचे कॉर्पोरेट उत्पन्न आणि अंदाजे  
७ टक्के जीडीपी म्हणजेच एकूण देशांतर्गत उत्पादनाचा 
अंदाज लक्षात घेता, पुढील पाच वर्षांत हा वेग कायम 
राहील, असा आपला अंदाज आहे का? कृपया शेअर 
बाजाराविषयी आपली आपली मते सांगाल का?

अरोरा : येणाऱ्या काळात हाच परतावा कायम राहायला हरकत 
नाही. सर्वप्रथम तुम्ही जीडीपी वाढ पाहा. भारताचा जीडीपी ७ 
टक्के आणि महागाई ५ टक्के; त्यामुळे रुपयाच्या भाषेत भारताची 
अर्थव्यवस्था १२ टक्क्यांच्या आसपास वाढत आहे. त्यामध्ये 
आपण असे म्हणू शकता, की कृषी क्षेत्र कमी वाढते. त्या ७ 
टक्क्यांमध्ये कृषी क्षेत्र २.५ टक्क्यांनी वाढते. सेवा आणि उत्पादन 
क्षेत्रे जास्त प्रमाणात वाढतात म्हणून ते ७ टक्क्यांपर्यंत पोहोचते. 
त्यामुळे कोणत्याही प्रकारे अर्थव्यवस्था १२ टक्के वाढत आहे. 
आपल्याला माहित आहे, की वित्तीय, ग्राहक आणि माहिती तंत्रज्ञान 
क्षेत्र असे तीन मोठे गट मोठ्या प्रमाणात मध्यम प्रकारच्या श्रेणीत 
आहेत. त्यामुळे प्राइस टू अर्निंग रेशो न बदलता १२ ते १५ टक्के 
परतावा ही चांगली संख्या आहे. तिसरे म्हणजे जगामध्ये असलेला 

‘थम्ब रूल’ असे म्हणतो, की इक्विटी जोखीम प्रीमियम साधारणपणे 
१३ ते १४ टक्के आहेच.
प्रश्न : ‘एफआयआय’च्या गुंतवणुकीवर वास्तविक 
संधींऐवजी बाजारातील खुले भांडवलाचा (फ्री-फ्लोट) 
प्रभाव असल्याचे दिसते. या ट्रेंडबद्दल तुमचा दृष्टिकोन काय 
आहे?

अरोरा : भारत खूप सक्रिय आहे आणि आपल्याला देशात 
अधिक वाढ दिसत आहे. त्यामुळे जर भारतातील बहुतांश सार्वजनिक 
कंपन्यांची निर्गुंतवणूक झाली आणि भारतात अधिक आयपीओ 
आले किंवा सरकारने अधिक वेगळ्या गोष्टींमध्ये निर्गुंतवणूक 
केली, तर बाजारातील तरलता (फ्लोट) वाढेल. पण या फ्लोटवर 
आपण पैज लावू शकत नाही. फ्लोटमध्ये झालेली वाढ ही आमच्या 
अधिपत्याखाली येत नाही. गोष्ट अशी असेल, की या उदयोन्मुख 
बाजार निर्देशांकात चीनचे वेटेज भारतापेक्षा जास्त आहे आणि 
चीनकडून अपेक्षित नवी आवक फारच कमी आहे. आम्ही असे 
म्हणत नाही, की एफआयआय भारताला विकत घेण्यासाठी चीन 
विकेल. पण चीनमध्ये त्या रेंजमध्ये नवी गुंतवणूक करणार नाही, 
जी आता २२ टक्के आहे. त्याऐवजी १५ टक्के गुंतवणूक करतील. 
एफआयआयने वाचवलेले ७ टक्के बहुतेक तैवान किंवा कोरियामध्ये 

देशाच्या वाढत्या 
अर्थव्यवस्थेत 
बँकिंग क्षेत्राला संधी
‘देशाची अर्थव्यवस्था वाढत असताना बँकिंग क्षेत्राला संधी आह.े मला 
वाटते, एचडीएफसी बँकेचा इतिहास चांगला आह.े एचडीएफसी बँक 
चांगली कामगिरी करत आहते. त्यांना फक्त मार ज्िन किंवा विक्रीचे 
प्रमाण सुधारून काही प्रगती दर्शविण्याची आवश्यकता आह.े..’ असे 
हलेिओस म्युच्युअल फंडाचे प्रवर्तक समीर अरोरा यांनी म्हटले आह.े 
ज्येष्ठ गुंतवणूक सल्लागार सुहास राजदेरकर यांनी खास  
‘सकाळ मनी’साठी घेतलेली त्यांची मुलाखत.

समीर अरोरा

सुहास राजदेरकर
suhas.rajderkar@gmail.com

जाणार नाहीत. तसेच चीनमध्ये नव्याने गुंतवणूक होताना दिसत 
नाही, कारण निराशा स्पष्टपणे दिसून येत आहे.
प्रश्न : आपण आपल्या सध्याच्या गुंतवणुकीच्या 
दृष्टिकोनात आश्वासक दिसणारी क्षेत्रे आणि टाळत 
असलेल्या क्षेत्रांवर प्रकाश टाकू शकता का?

अरोरा : पायाभूत सुविधा (इन्फ्रास्ट्रक्चर) एक गुंतवणूक क्षेत्र 
म्हणून मला आवडत नाही. कारण जर आपण सरकारसाठी काम 
करत असाल तर मार्जिन कमी आहे. कारण प्रकल्प सर्वांत कमी 
बोलीवर जातो, तसेच अनेक वेळा प्रलंबित मंजुरी किंवा जमिनीचा 
प्रश्न अशा कारणांमुळे त्यांना वेळेवर पैसे मिळत नाहीत. ज्या 
ठिकाणी सरकारचा सहभाग खूप जास्त असतो, अशा गोष्टी आपण 
टाळतो. दुसरे क्षेत्र म्हणजे आयटी. यामध्ये १५ ते १६ टक्के इतकी 
वाढ दिसणार नाही; कारण जर आपण २०२५चा सर्वोत्तम अंदाज 
घेतला तर तो १० ते १२ टक्क्यांपर्यंत येतो; तोदेखील मोठ्या 
कंपन्यांचा. तसेच जुन्या ग्राहक कंपन्या यापेक्षा जास्त ग्राहक 
वाढणार नाहीत. नव्या ग्राहक कंपन्यांमध्ये वाढ होण्याची क्षमता 
असू शकते.

प्रश्न : आर्टिफिशियल जनरल इंटेलिजन्सचा (एजीआय) 
उदय लक्षात घेता, फंड हाउस गुंतवणूक धोरणांवर आणि 
पीएमएस उद्योगातील मध्यस्थांच्या भूमिकेवर त्याचे 
परिणाम कसे दिसतात?

अरोरा : जगातील सर्वांत विचित्र, अनाकलनीय किंवा 
ज्याला आपण ‘ट्रेंडिंग’ गोष्ट म्हणू शकतो ती म्हणजे ‘एआय’, 
म्हणजेच कृत्रिम बुद्धिमत्ता; ज्यासाठी आपण अमेरिकी शेअरमध्ये 
चांगली तेजी पाहतो. पण एआयचा खरा अर्थ आहे तो म्हणजे, 
जे काम माणसाला शक्य नाही ते करणे किंवा माणसाने केलेले 
काम बदलणे. त्यामुळे केवळ संगणक वापरणाऱ्या व्यक्तीचे 
काम बदलेल, वाहनचालक किंवा स्वयंपाकी (ड्रायव्हर किंवा 
कुक) यांचे काम बदलणार नाही. सध्या आयटी कर्मचाऱ्यांची 
नवी भरती २० वर्षांच्या नीचांकी पातळीवर असल्याचे दिसून येत 
आहे. कंपन्यांनाही आपला ‘एआय’ कसा वापरायचा हे माहीत 
नाही. त्यामुळे येत्या ४ ते ५ वर्षांत आयटी नोकऱ्या, बँकऑफिस 
नोकऱ्या किंवा प्रोसेसिंग नोकऱ्यावर परिणाम होईल.

प्रश्न : खासगी क्षेत्रातील बँकांसाठी, विशेषतः 
एचडीएफसी बँकेबाबत पुढील दोन तिमाहींबाबत तुमचा 
दृष्टिकोन काय आहे?

अरोरा : चांगला आहे. खासगी; तसेच सरकारी बँका चांगली 
कामगिरी करीत आहेत. देशाची अर्थव्यवस्था वाढत असताना या 
क्षेत्राला संधी आहे. मला वाटते, एचडीएफसी बँकेचा इतिहास 
चांगला आहे. लोकांना तो दिलासा आधीच मिळाला आहे. 
एचडीएफसी बँकेला फक्त चांगल्या आकड्यांची गरज आहे. 
एचडीएफसी बँक चांगली कामगिरी करत आहेत. त्यांना फक्त 
मार्जिन किंवा विक्रीचे प्रमाण सुधारून काही प्रगती दर्शविण्याची 
आवश्यकता आहे. साधारणत: १५ ते १६ टक्के वाढ करणे 
सोपे आहे. एसबीआयने या वर्षी आधीच चांगली कामगिरी  
केली आहे.

प्रश्न : यंदा ११ मार्चपासून आपली बॅलन्स्ड ॲडव्हांटेज 
फंड ही तिसरी योजना बाजारात उतरत आहे. काय सांगाल? 
कोणी गुंतवणूक करणे अपेक्षित आहे? 

अरोरा : बहुतेक वेळा मालमत्ता विभाजन असावेच लागते. 
साधारणपणे प्रत्येक व्यक्तिची इक्विटी आणि डेटमध्ये गुंतवणूक 
असते. आज इक्विटी कितीही चांगले काम करीत असली, 
तरी कोणीही इक्विटीमध्ये १०० टक्के गुंतवणूक करत नाही. जे 
लोक इक्विटी आणि डेटमध्ये स्वत: गुंतवणूक करतात, त्यांना 
प्रत्येकासाठी किती टक्के वाटप करावे याचा निर्णय घ्यावा लागतो. 
जे संपूर्ण जगामध्ये योग्य समजले जाते ते म्हणजे ६० टक्के इक्विटी 
आणि ४० टक्के डेट. हेच सूत्र बॅलन्स्ड अॅडव्हांटेज फंडात लागू 
आहे; जेणेकरून करआकारणीसाठी ६५ टक्के इक्विटी राखली 
जाईल. इथे आपल्याला प्राप्तिकर फायदा आहे. कारण या योजनेला 
इक्विटी विभागासाठी असलेले भांडवली करांचे नियम लागू होतात, 
रोखे विभागासाठी भांडवली कर जास्त आहे. ज्यांची जोखीम क्षमता 
कमी आहे, त्यांनी या योजनेचा लाभ घेणे योग्य वाटते.

प्रश्न : भारतीय तरुण आणि ग्रामीण जनतेचा म्युच्युअल 
फंडामध्ये सहभाग तुलनेने कमी आहे. हेलिओस म्युच्युअल 
फंड या विभागाला आकर्षित करण्यासाठी आणि समाविष्ट 
करण्यासाठी कसे कार्य करीत आहे?

अरोरा : आमच्या दोनच योजना आहेत, पहिली यूट्यूब आणि 
इतर प्लॅटफॉर्मवर ऑनलाइन जाहिरात देणे. दुसरं म्हणजे या वेळेपासून 
आम्ही प्रादेशिक भाषाही घेऊन येत आहोत आणि ती तळागाळापर्यंत 
पोहोचविण्याची थोडी अधिक जबाबदारी ही म्युच्युअल फंड 
वितरकांनी आहे. मला वाटते, की ते चांगले काम करीत आहेत. 
आमच्या फ्लॅक्सि कॅप योजनेमध्ये तब्बल ४०० विविध शहरांमधून 
गुंतवणूकदारांनी गुंतवणूक केली आहे. 

प्रश्न : ‘ॲम्फी’ने २०३० पर्यंत १०० लाख कोटी रुपये 
मालमत्तेचे उद्दिष्ट ठेवले आहे. भारतीय म्युच्युअल फंड उद्योग 
ठराविक मुदतीपूर्वी हा टप्पा गाठेल, असा विश्वास आहे 
का?

अरोरा : सध्या ‘एसआयपी’द्वारे येत असेलेले पैसे; तसेच 
बाजाराची दिशा पाहिली, तर १०० लाख कोटी मालमत्तेचे उद्दिष्ट 
२०३० पूर्वीच साध्य होईल, असा मला विश्वास वाटतो.

(डिस्क्लेमर : या मुलाखतीमध्ये समीर अरोरा यांनी व्यक्त 
केलेली मते ही १ मार्च २०२४ रोजीची आहेत. ही मते अंतर्गत 
आकडेवारी, लोकांसाठी प्रसिद्ध केलेली माहिती आणि अशाच 
इतर विश्वासार्ह स्रोतांवर आधारित आहेत. या मुलाखतीत शेअर 
बाजार अथवा विभाग यांचा उल्लेख झाला असेल, तर तो केवळ 
उदाहरणापुरता समजावा आणि तो ‘हेलिओस एएमसी’ने दिलेला 
सल्ला किंवा शिफारस नाही. वाचकांनी या माहितीच्या आधारे 
कोणतीही कृती करण्यापूर्वी, स्वतः अभ्यास करावा आणि 
व्यावसायिक सल्लागाराचा सल्ला घ्यावा.)


